Bæjarstjórn Hveragerðisbæjar

Fundargerð 371. fundar


Ár 2008, fimmtudaginn 14. febrúar kl: 19:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Aldís Hafsteinsdóttir, Eyþór H. Ólafsson, Unnur Þormóðsdóttir, Guðmundur Þór Guðjónsson, Herdís Þórðardóttir,  Róbert Hlöðversson og Ellen Ýr Aðalsteinsdóttir.

Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Guðmundur Þór Guðjónsson,  setti fund og stjórnaði. 

Leitaði hann eftir athugasemdum um fundarboð og var eftirfarandi bókun lögð fram vegna fundarboðs.

 Bæjarfulltrúar A-listans gera þá athugasemd við fundarboð að ekki liggja fyrir umbeðin gögn um hækkun á fasteignamati á milli ára sem óskað var eftir frá bæjarstjóra á bæjarstjórnarfundi þann 1.febrúar s.l. og samþykkt að yrðu lögð fram á þessum bæjarstjórnarfundi. 


Herdís Þórðardóttir


Róbert Hlöðversson


Ellen Ýr Aðalsteinsdóttir
Dagskrá:

1. Fundargerðir

1.1. Bæjarráðs frá 24. janúar og 7. febrúar 2008.

1.2. Félagsmálanefndar frá 15. og 30. janúar 2008.

1.3. Umhverfisnefndar frá 21. janúar 2008.

1.4. Skólanefndar frá 11. febrúar 2008.

1.5. Atvinnumálanefndar og Umhverfisnefndar frá 30. janúar 2008.

2. Niðurstaða úttektar Parex ásamt tillögu.

3. Tillaga frá Eyþóri Ólafssyni.

4. Þriggja ára áætlun 2009-2011, fyrri umræða.

5. Fundargerðir til kynningar;

2.1. Bæjarstjórnar frá 1. febrúar 2008.

Hér var gengið til dagskrár

1. Fundagerðir;

1.1. Bæjarráðs frá 24. janúar 2008.

Eftirtaldir tóku til máls:  Herdís Þórðardóttir og Aldís Hafsteinsdóttir.
Undir lið 2.1 bréf frá Sorpstöð Suðurlands frá 20. desember 2007 samþykkti bæjarstjórn eftirfarandi bókun.

Bæjarstjórn óskar eftir að Sorpstöð Suðurlands haldi sameiginlegan fund með öllum aðildarsveitarfélögum vegna málsins.
Aldís Hafsteinsdóttir vék af fundi meðan á afgreiðslu liðar 1.11. stóð.

Liður 1.11 borin upp sérstaklega og samþykktur samhljóða.
Fundargerðin að öðru leyti samþykkt samhljóða. 


Bæjarráðs frá 7. febrúar 2008.

Eftirtaldir tóku til máls:  Herdís Þórðardóttir, 
Vegna liðar 1.8 lögðu fulltrúar A-listans fram eftirfarandi bókun.

Bæjarfulltrúar A-listans harma það starfsumhverfi sem starfsmönnum og starfssemi Atvinnuþróunarfélags Suðurlands hefur verið boðið uppá undanfarið ár. Við leggja áherslu á að viðhöfð séu fagleg og lýðræðisleg vinnubrögð við ákvarðanatöku og stefnumótun á samstarfsvettvangi sveitafélagana á Suðurlandi. Að auki áréttum við mikilvægi þess að samstaða náist meðal sveitarfélaganna á svæðinu um skipulag og starfssemi samstarfsstofnanna. Því undrumst við að stjórn SASS skuli nú fyrst, tveimur mánuðum eftir að tillaga um að sameina SASS og AÞS var samþykkt, gera sér fyrst grein fyrir ósætti sveitafélagana á svæðinu. Það leiðir hugann að þeim stjórnunarháttum sem viðhöfð hafa verið í ferlinu. Við væntum þess að AÞS verði ekki lengur bitbein sveitastjórnamanna á Suðurlandi og félagið fá friðvænna starfsumhverfi.   

Herdís Þórðardóttir

Róbert Hlöðversson

Ellen Ýr Aðalsteinsdóttir
Kl. 19:13 var gert fundarhlé.

Kl. 19:16 hélt fundur áfram.

Fundargerðin samþykkt samhljóða.

1.2. Félagsmálanefndar frá 15. janúar.

Engin tók til máls.
Fundargerðin samþykkt samhljóða.



Félagsmálanefndar frá 30. janúar 2008.

Eftirtaldir tóku til máls:  Herdís Þórðardóttir, Unnur Þormóðsdóttir, Guðmundur Þór Guðjónsson og Eyþór H. Ólafsson.
Fundargerðin samþykkt samhljóða.

1.3. Umhverfisnefndar frá 21. janúar 2008.

Eftirtaldir tóku til máls:  Unnur Þormóðsdóttir og Guðmundur Þór Guðjónsson. 
Bæjarstjórn fagnar þeim hugmyndum sem fram koma í fundargerð umhverfisnefndar um útplöntunardag í vor þar sem hvatt yrði til þátttöku bæjarbúa og felur nefndinni að vinna áfram að þeirri hugmynd í samvinnu við forstöðumann áhaldahúss.  Tækni- og umhverfissviði er einnig falin umsjón með framkvæmd hreinsunarátaks í bænum á svipuðum tíma. 

Fundargerðin samþykkt samhljóða.

1.4. Skólanefndar frá 11. febrúar 2008.

Eftirtaldir tóku til máls: Herdís Þórðardóttir, Unnur Þormóðsdóttir, Aldís Hafsteinsdóttir, Ellen Ýr Aðalsteinsdóttir, Róbert Hlöðversson og Guðmundur Þór Guðjónsson. 
Fulltrúar A-listans lögðu fram eftirfarandi tillögu vegna liðar 1.4.

Minnihluti A-listans leggur til að bæjarstjórn fari eftir áliti skólanefndar og vísi frá beiðni um uppsetningu á fjarskiptabúnaði á skólalóðinni. Afstaða skólanefndar er skýr um að mæla ekki með uppsetningu mastursins og því augljóst að engin forsenda er til að vísa erindinu til umsagnar skipulags- og byggingarnefndar.


Herdís Þórðardóttir


Róbert Hlöðversson


Ellen Ýr Aðalsteinsdóttir

Tillagan borin upp og samþykkt samhljóða.
Fundargerðin samþykkt samhljóða.

1.5. Atvinnumálanefndar og Umhverfisnefndar frá 30. janúar 2008.

Eftirtaldir tóku til máls: Ellen Ýr Aðalsteinsdóttir og Guðmundur Þór Guðjónsson.  

Fundargerðin samþykkt samhljóða.

2. Niðurstaða úttektar Parex ásamt tillögu.

Lögð fram niðurstaða Parex vegna endurskoðunar á stjórnskipulagi Hveragerðisbæjar.

Jafnframt lögð fram eftirfarandi tillaga:
Bæjarstjórn samþykkir að gera breytingar á skipuriti Hveragerðisbæjar í samræmi við þær tillögur sem fram koma í greinargerð ParX, dags. 4. febrúar 2008.  

1. Lagt er til að núverandi skipting stjórnsýslu sveitarfélagsins í fjögur svið verði lögð af.

2. Lagt er til að starfseminni á bæjarskrifstofum verði skipt á tvö fagteymi og eitt stoðteymi.  Fagteymin verði:

· Velferðar- og fjölskylduteymi 

· Umhverfis- og skipulagsteymi  
Stoðteymi verður eitt:
-
Fjármála- og stjórnsýsluteymi 

3. Lagt er til að starf íþrótta- og tómstundafulltrúa verði lagt niður. 

4. Lagt er til að til verði starf menningar- og frístundafulltrúa sem annist starfsemi á sviði menningarmála, skipulagningu og stjórnun viðburða, upplýsinga- og kynningamál sveitarfélagsins og öll frístundamál óháð aldri þess sem viðkomandi frístundir stundar. Lagt er til að starfsemi bókasafns, íþróttamannvirkja og upplýsingamiðstöðvar heyri undir starf menningar- og frístundafulltrúa.

5. Lagt er til að ráðið verði í starf mannvirkja- og umhverfisfulltrúa.

6. Bæjarstjóra er falið að bjóða eftirtöldum starfsmönnum, sem sinna starfi sviðsstjóra samkvæmt 1. tölul., eftirfarandi hlutverk með sambærilegum launakjörum og þeir njóta í núverandi störfum.

· Skrifstofustjóri verði teymisstjóri fjármála og stjórnsýsluteymis

· Félagsmálastjóri verði teymisstjóri velferðar- og fjölskylduteymis.

· Skipulags- og byggingafulltrúi verði verði teymisstjóri umhverfis- og skipulagsteymis.

7. Vinnuhópur þriggja bæjarfulltrúa verði skipaður til að vinna nánar úr tillögum ráðgjafa, samræma nefndakerfi og samþykktir bæjarins nýju stjórnskipulagi.  Vinnuhópurinn geri einnig tillögu að öðrum þeim breytingum á samþykktunum sem nauðsynlegar teljast.

8. Bæjarstjóra er falið að annast framkvæmd breytinga á skipuriti í samræmi við efni samþykktar, þar með talið uppsögn og ráðningar starfsmanna

9. Breyting á skipuriti skal taka gildi þann 1. mars 2008.  

Eftirtaldir tóku til máls: Aldís Hafsteinsdóttir, Guðmundur Þór Guðjónsson, Ellen Ýr Aðalsteinsdóttir, Unnur Þormóðsdóttir, Herdís Þórðardóttir, Eyþór H. Ólafsson og Róbert Hlöðversson.
Fulltrúar A-listans lögðu fram eftirfarandi breytingartillögu.

Megin niðurstaða greiningarvinnu ParX á stjórnskipulagi Hveragerðisbæjar er sú að skýra megi ábyrgðarskiptingu, auka skilvirkni í starfinu, skilgreina boðleiðir, auka upplýsingaflæði og miðla þekkingu betur. Í ljósi þess fagnar minnihluti A-listans auknu vægi á umhverfis- og skipulagsmál þar sem lagt er til að bæta við stöðugildi til að annast mannvirkja- og umhverfismál og teljum við því að megin niðurstöðu greiningarvinnunar sé náð í þeim málaflokki.  Einnig er lagt til að málefni aldraðra,  félagsþjónusta-, fjölskyldu-, menningar-, íþrótta-, tómstunda- og atvinnumál ásamt leik- og grunnskólum verði sameinuð í eitt svið; Velferðar- og fjölskylduteymi undir forystu félagsmálastjóra. Með sameiningu allra þessara málaflokka telja bæjarfulltrúar A-listans að ofangreindum markmiðum sé ekki náð og að vægi mikilvægra málaflokka rýrt. Þar af leiðandi leggur minnihluti A-listans til að Velferðar- og fjölskylduteymi verði skipt í eftirfarandi svið; 

•
Menningar- og frístundateymi sem nær yfir íþrótta- og tómstundamál ásamt upplýsinga- og menningarmál.

•
Velferðar- og fjölskylduteymi sem nær yfir leik- og grunnskóla, félagsþjónustu og málefni aldraðra.

Í tillögum meirihluta sjálfstæðismanna kemur fram að bæjarstjóra sé falið að annast uppsagnir starfsmanna og óska fulltrúar minnihlutans eftir nánari upplýsingum um hvar standi til að fækka stöðugildum.  


Herdís Þórðardóttir


Róbert Hlöðversson


Ellen Ýr Aðalsteinsdóttir

Kl. 19:51 var gert fundarhlé.

Kl. 20:02 hélt fundur áfram.

Breytingartillagan  borin upp og felld með fjórum atkvæðum meirihlutans, minnihlutinn með.

Fulltrúar meirihlutans lögðu fram eftirfarandi bókun.

Þar sem fyrirséð er að Hveragerðisbær mun stækka á næstu misserum,  kallar það á að stjórnskipulag sveitarfélagsins geti tekið við þeim vexti og undirbúið þær breytingar sem óhjákvæmilega verða þegar sveitarfélag stækkar. Í ljósi þessa er lagt til að Hveragerðisbær nýti sér þá megineiginleika sem flatt stjórnskipulag býður upp á en að þrem aðilum verði falin teymisstjórnun til að tryggja þá heildaryfirsýn sem þarf að vera til staðar á umbreytingatímum.  Er það trú okkar að tillaga ParX uppfylli þau markmið sem við meirihlutinn hefur sett sér um skilvirka stjórnunarhætti.  

Aldís Hafsteinsdóttir

Eyþór H. Ólafsson

Unnur Þormóðsdóttir

Guðmundur Þór Guðjónsson
Tillagan samþykkt með fjórum atkvæðum meirihlutans.  Minnihlutinn á móti.   
Samþykkt að skipað verði í vinnuhóp samkvæmt lið 7 á næsta fundi bæjarráðs.
3. Tillaga frá Eyþóri H. Ólafssyni.

Lögð fram eftirfarandi tillaga frá Eyþóri H. Ólafssyni

Vegna bókunar Skipulags- og byggingarnefndar frá 4. des s.l. vill bæjarstjórn Hveragerðisbæjar árétta eftirfarandi.
Bæjarstjórn hefur ekki tekið afstöðu með eða á móti byggingu álvera. 

Athugasemdir Skipulags- og byggingarnefndar Hveragerðis snúa að áformum um byggingu Bitruvirkjunar sem alfarið er lagst gegn og reynist Bitruvirkjun nauðsynleg forsenda álvers telur Hveragerðisbær nauðsynlegt að leggjast gegn málinu öllu.
Greinargerð:

Ýmsir hafa haft samband og telja að álit skipulags- og byggingarnefndar geti haft neikvæð áhrif á framgang mála varðandi byggingu álvers í Helguvík. Þar sem ljóst er að Hveragerðisbær hefur enga ástæðu til að hafa skoðun hvorki með né á móti álveri í Helguvík að öðru leiti en því sem viðkemur virkjunarframkvæmdum sem hugsanlega tengjast álverinu eða eru forsendur þess sé ég undirritaður ástæðu til að bera fram ofangreinda tillögu fyrir bæjarstjórn. Með tillögunni er engin afstaða tekin, hvorki fyrir hönd Hveragerðisbæjar eða bæjarbúa almennt, með eða á móti álverinu eða álverum almennt. Skoðun Hveragerðisbæjar snýr eingöngu að virkjanaframkvæmdum í nágrenni við bæinn sem haft geta neikvæð áhrif á umhverfi og lífsafkomu bæjarbúa.

Eyþór H. Ólafsson.
Eftirtaldir tóku til máls: Eyþór H. Ólafsson, Herdís Þórðardóttir, Róbert Hlöðversson og Aldís Hafsteinsdóttir.
Tillagan samþykkt samhljóða.
4. Þriggja ára áætlun 2009-2011, fyrri umræða.

Lögð fram þriggja ára fjárhagsáætlun fyrir árin 2009-2011.

Eftirtaldir tóku til máls: Aldís Hafsteinsdóttir, Guðmundur Þór Guðjónsson, Herdís Þórðardóttir, Eyþór H. Ólafsson, Unnur Þormóðsdóttir og Róbert Hlöðversson.
Bæjarstjóri lagði fram eftirfarandi greinargerð með þriggja ára fjárhagsáætluninni:
Þriggja ára áætlun Hveragerðisbæjar fyrir árin 2009-2011 myndar ramma utan um rekstur og framkvæmdir á vegum bæjarins næstu árin. Innan þess ramma verða síðan sniðnar nákvæmar fjárhagsáætlanir frá ári til árs út sama tímabil.

Við framreikning á þróun tekna og gjalda bæjarins er stuðst við áætlaða þróun neyslu- og launavísitölu  tímabilsins sem birtar eru af Fjármálaráðuneytinu.  Stór áhrifavaldur í allri áætlanagerð er þróun íbúafjölda.  Við gerð áætlunarinnar er lagt mat á það húsnæði sem þegar er í byggingu og úthlutuðum lóðum ásamt þeim byggingarsvæðum sem í farvatninu eru á næstu árum.  Ekki er lengur gert ráð fyrir íbúafjölgun árið 2008 vegna Sólborgarsvæðis enda hefur skipulagsvinna á því svæði tekið mun lengri tíma en áætlað var í upphafi.  Framkvæmdir við Kambaland eru aftur á móti þegar hafnar og því er gert ráð fyrir íbúum á því svæði þegar árið 2009 en það sama ár er gert ráð fyrir fyrstu íbúum Sólborga.  Í áætluninni er gert ráð fyrir að fjölgun íbúa árið 2009 verði 11,5%,  2010 verði fjölgunin 11,9% og 2011 verði hún 11,2%.  Í lok ársins 2011verði íbúar Hveragerðisbæjar orðnir 3334.
Helstu framkvæmdir sem fyrirhugaðar eru á tímabilinu eru:

	
	2009
	2010
	2011
	Alls

	Fjölbrautaskóli Suðurlands
	     2.400     
	          2.400     
	       2.400     
	     7.200     

	Viðbygging Grunnskóla
	    30.000     
	       140.000     
	    150.000     
	  320.000     

	Ölfus hluti
	-4.200     
	        -19.600     
	      -21.000     
	    44.800     

	Vatnsveita ný borhola
	
	        15.000     
	
	    15.000     

	Reiðvegir
	     2.000     
	          2.000     
	       2.000     
	     6.000     

	Aðstöðuhús v. Grýluvöll
	     5.000     
	
	
	     5.000     

	Innrétting á slökkvistöð
	    10.000     
	
	
	    10.000     

	Sundlaug Laugaskarði
	  110.000     
	
	
	  110.000     

	Útivistarsvæði
	    15.000     
	          5.000     
	
	    20.000     

	Gönguleiðir
	     5.000     
	          5.000     
	       5.000     
	    15.000     

	Gatnagerðarfr. eldri götur
	    15.000     
	        62.000     
	      60.000     
	  137.000     

	Miðbærinn
	    15.000     
	
	
	    15.000     

	Samtals:
	  205.200     
	       211.800     
	    198.400     
	  705.000     


Við gerð þriggja ára áætlunar er sem fyrr fylgt stefnumörkun meirihlutans um uppbyggingu bæjarfélagsins sem leggur áherslu á framúrskarandi skilyrði á sviði skóla-, íþrótta- og umhverfismála.  Í ár, 2008, er gert ráð fyrir stórfelldri uppbyggingu íþróttamannvirkja og áfram skal unnið að úrbótum á því sviði en gert er ráð fyrir 110 milljónum til framkvæmda við Sundlaugina í Laugaskarði á árinu 2009.  Stefnumótun um viðbyggingar við grunnskólann mun ljúka á árinu 2008 og framkvæmdir við viðbyggingu hefjast í kjölfarið. Áfram verður unnið að því að því að leggja slitlag og taka í gegn lagnir í eldri götum bæjarins.  Unnið verður að gerð fjölbreytts útivistarsvæðis undir Hamrinum og endurbótum á miðbænum ásamt því að árlega er gert ráð fyrir fjármunum til stígagerðar.  Allt eru þetta liðir í því að áfram sé haldið á þeirri braut að skapa bæjarbúum fallegt og öruggt umhverfi þar sem í boði er framúrskarandi þjónusta. 
Þrátt fyrir að lögð sé áhersla á aðhald í rekstri og með því skapað svigrúm til framkvæmda eru lántökur óhjákvæmilegar.  Lántökur á árunum 2009 - 2011 vegna uppbyggingar á ofangreindum mannvirkjum eru rúmar 355 milljónir krónar.   Gangi spár um íbúaþróun eftir, munu skuldir við lánastofnanir pr. íbúa lækka á tímabilinu en að loknu árinu 2008 er gert ráð fyrir því að þær verði verði kr.  450 þúsund en árið 2011 verði þær kr.  336 þúsund.  

Áætlunin gerir ráð fyrir að tekjur Hveragerðisbæjar fari úr rúmum 1.278 milljónum á árinu 2008 í 1.863 milljónir á árinu 2011. Á sama tímabili fara rekstrargjöld án afskrifta og fjármagnsliða úr 1.100 milljónum króna í 1.538 milljónir árið 2011. Áætlaðar skuldir við lánastofnanir við lok tímabilsins eru 1.118 milljónir króna. 

Samkvæmt sveitarstjórnarlögum ber bæjarstjórn að samþykkja fjárhagsáætlun til næstu þriggja ára innan tveggja mánaða frá samþykkt fjárhagsáætlunar.  Í samræmi við það er hér með boðað til aukafundar í bæjarstjórn fimmtudaginn 28. febrúar kl. 17 þar sem síðari umræða um áætlunina mun fara fram.  
Fulltrúar A-listans lögðu fram eftirfarandi bókun.

Framlögð þriggja ára fjárhagsáætlun meirihluta sjálfstæðismanna fyrir árin 2009-2011 byggist enn og aftur á vanhugsuðum forsendum.  Á s.l. þremur árum hefur orðið 12% fjölgun íbúa í Hveragerði, sem er vel yfir landsmeðaltali. Í þriggja ára fjárhagsáætlun gerir meirihluti sjálfstæðismanna ráð fyrir að bæjarbúum fjölgi um 34% en raunhæft er að áætla 12-15% fjölgun. Allt umfram það er óskandi en óraunhæft að gera ráð fyrir í fjárhagsáætlunum þar sem áætluð íbúafjölgun er grunnforsenda tekjuáætlanna. Framlögð þriggja ára áætlun með 34% íbúafjölgun gerir þannig ráð fyrir að tekjur bæjarins tvöfaldist, þ.e. fari úr einum milljarði í tvo milljarða.  Það er óeðlilegt að nota rangar áætlanir um íbúafjölgun til þess eins að geta sýnt fram á óraunhæfar tekjur í fjárhagsáætlun.  Á sama tíma og meirihluti sjálfstæðismanna gerir ráð fyrir íbúafjölgun langt yfir landsmeðaltali er sífellt verið að auka álögur á húsbyggjendur sem hefur letjandi áhrif á íbúaþróun og uppbyggingu bæjarfélagsins.   

Það vekur vonbrigði að sjá  metnaðarleysi meirihluta sjálfstæðismanna við uppbyggingu íþróttamannvirkja sem sést best á því að á öllu kjörtímabili þeirra gera þeir einungis ráð fyrir 235 milljónum til uppbyggingar íþróttamannvirkja við Grýluvöll. Í þriggja ára áætluninni er hins vegar gert ráð fyrir 320 milljónum í viðbyggingu grunnskólans. Minnihluti A-listans leggur til fyrir síðari umræðu að framkvæmdum við grunnskólann verði áfangaskipt yfir lengra tímabil. Brýn nauðsyn er á að stækka aðstöðu mötuneytis sem fyrst, en að öðru leyti eru framkvæmdir við grunnskólann ekki knýjandi á næstu tveimur árum. Í þessu sambandi ber að hafa í huga að nemendum grunnskólans hefur ekki fjölgað á undanförnum árum og áform eru um að færa yngsta skólastigið  inn í leikskólann eins og Hjallastefnan kveður á um. Í þessu ljósi leggja bæjarfulltrúar A-listans til að staðið verði myndarlega að framkvæmdum íþróttamannvirkja við Grýluvöll og fjármagn til þeirra framkvæmda aukið um 200 milljónir.  




Herdís Þórðardóttir



Róbert Hlöðversson



Ellen Ýr Aðalsteinsdóttir
Kl. 20:48 var gert fundarhlé.

Kl. 21:02 hélt fundur áfram.

Meirihluti bæjarstjórnar lagði fram eftirfarandi bókun.

Meirihluti Sjálfstæðismanna vill góðfúslega benda á að í ár og það næsta verða lagðar 360 milljónir til íþróttamannvirkja í Hveragerði.  Er það mesta framlag til uppbyggingar íþróttamannvirkja  frá því að íþróttahús bæjarins var vígt.  Meirihlutinn vísar ásökunum um metnaðarleysi algjörlega á bug.   Við höfum fulla trú á því að áætlanir um fjölgun íbúa muni ganga eftir enda sýna væntingar verktaka og landeigenda trú þeirra á framtíðar möguleikum Hveragerðisbæjar.


Aldís Hafsteinsdóttir

Eyþór H. Ólafsson

Unnur Þormóðsdóttir

Guðmundur Þór Guðjónsson
Samþykkt samhljóða að vísa 3 ára fjárhagsáætlun til síðari umræðu.

5. Fundargerðir til kynningar;

5.1. Bæjarstjórnar frá 1. febrúar 2008.

Fundargerðin upp lesin og samþykkt samhljóða.

Fleira ekki gert og fundi slitið kl. 21:12
	Eyþór H. Ólafsson, (sign).


	Aldís Hafsteinsdóttir, (sign).

		Herdís Þórðardóttir, (sign)


	Unnur Þormóðsdóttir, (sign).

		Róbert Hlöðversson, (sign).


	Guðmundur Þór Guðjónsson, (sign).

		Ellen Ýr Aðalsteinsdóttir, (sign).


			
	Helga Kristjánsdóttir, (sign).

